
Dafydd Loughran o’r Rhath, sy’n gweithio
fel doctor yn Ysbyty Brenhinol
Morgannwg, Llantrisant

Yng nghysgod trychineb Boston ond wythnos yn
gynt mae'n siwr i nifer fel fi gwestiynu’r 26.2 filltir
yr oeddem oll, 35 mil ohonom, ar fin rhedeg ar hyd

HWB DIGIDOL
AR-LEIN | GAERDYDD

Yn dilyn cyfarfod cyffrous yn Chapter nos Lun, 8
Ebrill, mae'r Dinesydd, mewn partneriaeth a
Menter Caerdydd a Phrifysgol Caerdydd, yn
bwriadu datblygu gwefan newydd fydd yn hwb
cymunedo! i'r Brifddinas. Ar 6l trafodaeth yng
nghwmni nifer o gymdeithasau ac unigolion sy'n
arbenigo ac yn ymddiddori yn y maes digidol,
bydd y prosiect yn symud ymlaen trwy greu tim
golygyddol a chyfranwyr newydd.

Y bwriad yw datblygu cymuned ar-lein a fydd
yn ffynhonnell o wybodaeth ryngweithiol fywiog
a pherthnasol i fywyd bob dydd yng Nghaerdydd.

Ni fydd y wefan yn disodli'r Dinesydd
printiedig - sy’'n dathlu 40 mlynedd o fodolaeth
eleni — ond yn creu cyfrwng fydd yn adlewyrchu
holl fwrlwm vy Brifddinas drwy apelio at
gynulleidfa newydd ac ehangach.

Dywedodd Sara Moseley. sy’'n arwain y
Ganolfan Newyddiaduraeth Gymunedol, “Hoffem
ddiolch i Is-Ganghellor newydd y Brifysgol, yr
Athro Colin Riordan, am ei gefnogaeth ariannol
a'i awydd i ddatblygu cysylltiadau a phrosiectau
lleol fel y Dinesydd digidol™.

Os hoffech wybod mwy neu gyfrannu,
cysylltwch & Sian Lewis, Menter Caerdydd: 02920
689888/ SianLewis@MenterCaerdydd.org
neu Bryan James, Y Dinesydd: 02920 566731 /
db.james@ntiworld.com

Papur Bro Dinas Caerdydd a'r Cylch

Pris: 80 ceiniog

MARATHON LLUNDAIN

strydoedd Llundain. Gyda'r 30 eiliad o dawelwch
perffaith er cof am y tri a laddwyd a'r cannoedd
eraill a anafwyd, roedd atsain Boston yn amlwg yn
canu'n gryf yng nghalonnau pob rhedwr tra
oeddem yn sefyll wrth y llinell gychwyn.

Mae tri pheth sy'n gwneud bod yn rhan o
farathon mawr yn brofiad mor unigryw o ffantastig.
Yn gyntaf mae'r gefnogacth. Anhygoel yw'r wefr
wrth i bron i filiwn ar hyd strydoedd y daith weiddi
ein henwau wrth i ni lusgo heibio, pob un yn ein
hannog gam wrth gam i'r llinell derfyn. Yn ail
mae’r elusennau a’r storiau tu 6l i bob un. Yn wir,
fy atgof cryfaf o farathon Caeredin, yr un cyntaf i
mi ei brofi, oedd i mi redeg gyda deigryn yn fy
llygad am y rhan fwyal o'r ffordd. A hynny
oherwydd y negescuon er cof ar gefnau'r miloedd
o'm hamgylch. Yn olal’ mae’r teimlad o undod
rhwng pob cenedl. tras, a chrefydd. Pob rhedwr yn
rhannu un pwrpas, ac roedd hyn yn fwy amlwg byth
yn dilyn digwyddiadau’r penwthnos cynt.

Golygydd y rhifyn hwa:
Richard Lewis

Golygydd v rhifyn nesaf:
Eleri Melhuish

Anfonwch ddeunydd ar gyvfer rhifyn
Mehefin erbyn 27 Mai i
15 Erw Las, Yr Eglwys Newydd,
Caerdydd CFI4 INL
Ffon: 07877264727
eleri_melhuish@hotmail .com

MANYLION CYSYLLTU

Calendr y Dinesydd
Dr E, Wyn James
16 Kelston Road, Caerdydd. CF14 2A)
029 20628754
JamesEW @ caerdydd ac.uk

Hysbysebion
Bryan James
52 Highfields, Llandaf,
Caerdydd CF520QB
029 20 566731
db.james@ntlworld.com

Dosbarthu copiau
Huw Jones
22 Blaen-y-coed, Radur
Caerdydd, CF15 8RL
cartrel: 029 2084281 1
symudol: 07985 174997

Gwefan Y Dinesydd:
www dinesydd.com
Cyhoeddir y Dinesydd gan
Bwyllgor y Dinesydd.
Nodir hawl y golygyddion i gwitogi ar
erthyglau yn O y gofyn.

Argraffwyd gan
Wasg Morgannwg, Mynachlog Nedd

Ariennir yn rhannol gan
Lywodraeth Cymru.

Siopau lle gellir prynu'r Dinesydd

SIOP Y FELIN, Yr Eglwys Newydd

SIOP PRIFYSGOL CYMRU, 12 Stryd Fawr
CABAN, Pontcanna

DERI STORES, Rhiwbeina

VICTORIA FEARN GALLERY, Rhiwbeina
HALLS, Llandaf

HALCYON DAZE, Wellfield Road

SIOP LYFRAU WINDSOR, Penarth

FOOD FOR THOUGHT. Y Barri

COFFEE LOUNGE, Llanisien

MARATHON LLUNDAIN. parhad o dudaten 1

Wedi i mi dreulio haf 2012 yn gweithio fel doctor mewn ysbyty yn
Lesotho yn Ne Affrica roedd un elusen roeddwn yn awyddus iawn i'w
helpu mewn unrhyw fodd posib. Dolen Cymru oedd yr elusen honno.
Wrth weld effaith HIV/AIDS yn y wlad sylweddolais bwysigrwydd
anhygoel Dolen Cymru i greu cysylltiadau rhwng Lesotho a Chymru.
Mae'r doctoriaid ac athrawon o Gymru sy 'n gwirfoddoli allan yna yn
hanfodol er mwyn cynnal y cyfleusterau iechyd ac addysg trwy'r
argyfwng HIV. Dychmygwch tasai Cymru yn colli canran helaeth o
bawb sydd o oedran gweithio i feirws. Feirws sy’n hawdd ei drin tasai
ond yr ychydig bunnoedd ar gael i dalu am y tabledi. Dyna sydd wedi
digwydd, ac sy’'n dal i ddigwydd, yn Lesotho.

Gyda Lesotho a Boston yn fy ngwthio heibio i balas Buckingham
cyrhaeddais y llinell derfyn mewn tair awr a phum deg munud heb
ronyn pellach o egni yn fy nghorff! Ond dyw’r sgidie rhedeg ddim yn
mynd ndl yn y bocs cweit eto, ma’ na farathon arall i'w redeg! Ar 0l
wythnos o ymlacio bydda’ i ndl ar yr hewl yn ymarfer ar gyfer
marathon Stockholm mewn 6 wythnos, dwn i’'m pam o’n i’'n meddwl
bod hwnna’'n syniad da!

Os hoffech wybod mwy am Dolen Cymru, neu i wneud cyfraniad
ewch i https://mydonate.bt.com/fundraisers/dafydd. Mae pob rhodd
wir yn gwneud gwahaniaeth enfawr. Diolch.

Crys Rhyngwladol Grav yn codi
£400 i Ysbyty Plant Cymru

Cafodd y crys ei gyflwyno gan deulu Jim Parcnest a dywedodd: “Pan
oedd fy mab, Bedwyr, yn ei flwyddyn olaf yn Ysgol Gynradd y Dderwen,
Caerfyrddin, enillodd gystadleuaeth arlunio ar raglen deledu Miri Mawr.
Y wobr oedd y crys rhyngwladol a wisgodd Grav yn ei ail gém dros
Gymru, sef y gém yn erbyn Lloegr, Chwefror 1975. Daeth Grav i'r
stiwdio 1 gyflwyno'r crys i Bedwyr. Ar 6l gwerthu'r crys yn Eisteddfod
y Mochyn ym mis Mawrth eleni, dymuniad Bedwyr yw rhoi’r elw i
Ysbyty Plant =
Cymru.”

Codwyd
£400 yn yr
arwerthiant, a
bydd crys
Grav yn cael ei
arddangos
gyda balchder
yn ei gartref
newydd, sef y
Mochyn Du
yng Nghaer-
dydd.

Yn y llun: Huw Llywelyn Davies (yr Arwerthwr a Llywydd
Eisteddfod y Mochyn Du), Jim Parcnest a Gareth Huws o'r Mochyn Du
yn cyflwyno'r siec am £400 i Jasmine Ahearn o Apél Arch Noa / Ysbyty
Plant Cymru.

Tim Powell



Cymrodorion Caerdydd

Dacth tymor presennol Y Cymrodorion 1 ben nos
Wener 26 Ebrill gvda darlith gvhoeddus gan yr Athro
Richard Wyn Jones vn neuadd Eglwys Dewi Sant.
Feitl y ddarlith oedd “Cyfansoddiad Cymru’. Cafodd
v gynulleidla lvosog ddadansoddiad meistrolgar a
diddorol o'r modd mae cyfansoddiad Cymru wedi
esblygu’n raddol ers saith degau’r ugeinfed ganrif.
Proses oedd (ac yw) hon y gellir ei disgritio fel un
gyvmhleth, arbrofol, ansefydlog ac annmigonol meddai’r
darlithydd.

Bwriad refferendwm 1979 a 1997 oedd cynnig
‘cyngor sir mawr” nid ‘senedd fechan™ 1 Gymru, ond
unwaith y daeth y Cynulliad Cenedlacthol i fodolacth
dechreuwyd ar y gwaith o osod strwythurau seneddol
iddo. Gyda refferendwm 2011 gwelwyd v Cynulliad
vin ymtfurfio'n senedd. Strwythur seneddol ar lun yr
hyn oedd yn cael ei gynnig 1’'r Alban yn 1979 yw un
presennol v Cynulliad, fodd bynnag, ac mae
gwendidau amlwg ynddo. Y cam nesaf, medda
Richard Wyn Jones, yw sicrhau trefn lle mae’r
cylansoddiad yn enwi'r meysvdd sydd y tu allan i
alluoedd y Cynulhad yn hytrach na’r drefn bresennol
sv'n oenwi'r meysydd svdd o'u mewn. Byddai
hynny'n el gwneud yn anos i osod rhwystrau ar allu’r
Cynulliad 1 ddeddtu, a gwneud ¢i weithgareddau™n
fwy efteithiol

Y prif reswm pam fod datblygiad cytansoddiadol
mor anodd yng Nghymru yn 6l yr Athro Jones yw bod
gwleidyddiaeth ddemocrataidd Cymru yn cael el
dominvddu gan un blaid., y Rhyddfrydwyr yn
wreiddiol. a bellach gan v Blaid Latur. Ond nid yw'r
blaid honno™n unedig ar gwestiwn datganoli: mue
tensiwn parhaus 0’1 mewn. gvda'r pleidiau Har yn
cetnogi’r naill garfan new’r Hall (Rhyddfrydwyr

Democrataidd a Phlaid Cymru yn cefnogi'r
datganolwyr a'r Ceidwadwyr yn celnogi'r gwrth-
ddateanolwyr). Fodd bynnag., mae tvstiolaeth

Llywodraeth Cymru i Gomisiwn Silk yn adeiladol ac
v radical a gallwn edrych ymlaen at ddatblygiad
pellach yn vstod y blynyddoedd nesat.

Llywyddwyd gan Dr Wyn James a diolchwyd i'r
darlithydd gan Gwynn Matthews.

Gwefan Y Dinesydd:

www.dinesydd.com

Merched y Wawr Bro Radur

Croesawodd Llywydd y noson, Meri Griffiths, ein

staradwr gwadd, Arwel Gruffydd. Cyfarwyddwr
Artistig Theatr Genedlaethol Cymru. Siaradodd am
ei waith ac am gynyrchiadau cyfredol Gwanwyn a
Haf y cwmni. Soniodd Arwel wrth gyhoeddi rhaglen
am y misoedd 1 ddod fod hyn yn arwydd o gyteiriad
new ydd ac uchelgais creadigol y ewmni. Mae hyn yn
adlewyrchu rhai o brif amcamon ac ymrwymiadau’r
Theatr sef - cymunedau Cymru: yr hyn sy'n ein
ditfinio fel pobl ac fel cenedl: clasuron ein llen:
yserifennu newydd: cefnogi o datblygu sgiliau
vmarferwyr ac ehangu gorwelion theatr Gymraeg a
photensial v cyfrwng. Edrychwn ymlaen at yr
Eisteddfod Genedlaethol yn Ninbych ym mis Awst
pan fydd Rhwydo/ Vangst. darn o theatr gorfforol o'r
Iseldiroedd, vn perfformio addasiad Cymraeg o'r
gwatth gan Roos Van Gelffen. Cawsom noson
ddiddorol iawn a chyfle 1 ymateb 1 gynhyrchiad
diweddar yn y Sherman. Dyled Eileen.

Cymdeithas Gymraeg
Rhiwbeina

Yn ein cylarfod ar 15 Ebrill yn Festri Bethany,
croesawodd Falmai. ein cadeiryvdd. aclod newydd i'n
plith. Jean Moelwyn Hughes. Roedd yn dda gweld
Jeff James nol gyda ni ar ol eyinod hir o salwch.
Beryl &

enedigacth wyres fach arall. Roedd yn sioc clywed

Llongyfarchwyd Wynne Thomas ar
am farwolaeth Helen Williams a fu™n aelod ffyddlon
o'r Gymdeithas, Clywsom gan Falmai drefniadau
taith tridiau’r Gymdeithas 1 Landudno ar y 3vdd o
Fehetin, Bydd yr ymweliad yn cynnwys siwme i weld
Hun gwreiddiol Salem gan Curnow Vosper yn Port
Sunlight ac ymwehad a Lerpwl] dan arwemiad
Parchedig D. Ben Rees.

Y siaradwr gwadd oedd ficer Eglwys Dewi Sant. y
Parchedig Dyirig Llovd. a olrheimodd hanes er diith
o fagwraeth capel yn Llansaint 1 offemadacth yr
Eglwys yng Nghymru. Bu'n gweinidogaethu ym
mhiwy(i Llandysul a Llanddewi Brefi cyn ymgartreto
yn ¢in plith ni yng Nehaerdydd.

Bvddwn yn cyfarfod y tro nesaf yng Nghapel
Bethel, Heol v Den, ar 20 M a bydd Cor Aelwyd y
Waun Ddyfal yn ein diddanu, Pris v tocyn yw £5 a
bydd elw’r noson yn mynd at elusen y wyddyn,
Shelter Cymru,

-



www.tafwyl.org

Mae gwefan newydd Tafwyl nawr yn fyw! Am y
wybodaeth ddiweddaraf am yr Wyl yn y Castell
a gweithgareddau'r wythnos - ewch draw i weld
beth fydd yn mynd ymlaen! Cofiwch hefyd fod
modd dilyn Tafwyl ar Twitter a Facebook am y
newyddion diweddaraf!

Howard Marks - Tocynnau ar werth

nawr

Prin nad oes angen cyfiwyniad i'r gwr hwn o
Kenfig Hill ger Pen-y-bont ar Ogwr, sydd heb os
yn mynd i fod yn un o uchafbwyntiau ffair Tafwyl
eleni. Carcharwyd Marks yn yr Unol Daleithiau
am saith mlynedd yn y 90au ar 6l cael ei ddal yn
smyglo cyffuriau. Ond mae’'n cael ei adnabod yn
bennaf fel cymeriad hoffus, sydd wedi llwyddo i
hudo cynulleidfacedd gyda'r straeon anturus yn
ei gyfrolau bywgraffyddol Mr Nice a Seor Nice .
Yn 2010 rhyddhawyd ffilm am ei fywyd, Mr Nice,
gyda Rhys Ifans yn actio Marks. Yn ddiweddar
mae Howard Marks wedi teithio gwyliau dros y
byd yn s6n am ei fywyd, a bydd yn bleser ei
groesawu yn 6l i Gymru lle bydd y comedwr
Daniel Glyn yn sgwrsio ag o yng Ngwyl Tafwyl
ar 15fed o Fehefin yng Nghastell Caerdydd.
Mae'r tocynnau, sy'n £5, ar gael nawr ar wefan
Menter Caerdydd - mentercaerdydd.org. Trefnir
mewn cydweithrediad a Llenyddiaeth Cymru.

‘Bake off’ Tafwyl

Castell Caerdydd / 15.06.06

Hoffi pobi? Mwynhau rhaglen The Great British

Bake Off? Beth am gystadiu yn Bake Off cyntaf

Tafwy!? Bydd tri chategori ar gyfer cystadlu:

1) O dan 11: Pobi ac Addurno 6 o Gacennau
Bach (£2 i gystadiu)

2) O dan 16: Pobi ac Addurno 6 Cupcake (£2 |
gystadiu)

3) Oedolion: Pobi ac Addurno Cacen Sbwng 2
haen neu fwy (£3 i gystadiu)

Twitter, Facebook a You Tube
Cofiwch fod gan y Fenter gyfrifon Twitter,
| Facebook ac You Tube, ac rydym yn diweddaru'r
tudalennau'n aml, felly mae'n ffordd hawdd o
glywed am yr holl newyddion diweddaraf.

Y beirniaid fydd Elliw Gwawr, Nerys Howell ac
Anthony Evans a’r wobr ar gyfer pob categori
fydd 2 docyn i weld sioe newydd Complicite,
Lionboy, yng Nghanolfan Mileniwm Cymru, 3
Gorffennaf, 7.30pm. www.wmc.org. uk/lionboy
Bydd angen i chi ddod &'ch cacennau i'r Castell
erbyn 11am ar ddiwrnod yr Wyl. Cofrestrweh i

gystadiu ar wefan Menter Caerdydd
www.mentercaerdydd.org cyn 3ydd Mehefin.

Cyrsiau Hyfforddiant i Oedolion
Bydd y cyrsiau hyfforddiant isod yn cael eu
cynnal cyn diwedd tymor yr haf. Am fwy o
fanylion am y cyrsiau newydd neu'r rhaglen
hyfforddiant, ewch i wefan Menter Caerdydd
neu cysylitwch ag Angharad Thomas -
angharad@mentercaerdydd.org / 2068 9888
laith ar Waith yn y Dosbarth (21 a 28.06 a

05.07)
Cwrs 3 diwrnod i wella Sgiliau ac
Ymwybyddiaeth leithyddol ar gyfer

cynorthwywyr dosbarth. Achredir y cyrsiau trwy
Agored Cymru a chynigir 3 chredyd i bawb sy'n
cwblhau'r cwrs yn llwyddiannus sef Cyfarch
Plant Bach, Canu gyda Phlant Bach a
Gorchmynion. Cynhelir y sesiynau ar y cyd
rhwng Menter Caerdydd a Chanolfan Cymraeg
i Oedolion Caerdydd a Bro Morgannwg,
Prifysgol Caerdydd.

Proffesiynoldeb yn y Gweithle (27.06)

Cwrs diwrnod i gynorthwywyr dosbarth fydd yn
canolbwyntio ar ddisgwyliadau yn y gweithle fel
agweddau cadarnhaol, ymddygiad a sgiliau
priodol. Darperir y cwrs gan Gwmni Hyfforddi
Whitegate.

Dosbanh Byg: Herm newydd Menrer Caero‘ydd sy n
cwrdd yn wythnosol ar Gaeau Llandaf



Cwis y Mochyn Du

Bydd cwis yn cael ei gynnal Nos Sul, Mai 26 yn
y Mochyn Du am 8pm. £1 y pen. Mae croeso
cynnes i bawb! Cofiwch fod y cwis ar Nos Sul
olaf bob mis!

Holiadur
Caerdydd

Diolch yn fawr iawn i bawb sydd eisoes wedi
llenwi ein holiadur diweddar am wasanaethau a
gweithgareddau'r Fenter. Bwriad yr holiadur oedd
monitro safon ac effeithlonrwydd ein gwasanaeth
gan ein galluogi i fesur y galw am wasanaethau
cyfrwng Cymraeg yn y dyfodol. Mae cyfle o hyd i
chi ymateb a chyfrannu drwy lenwi'r arolwg ar ein
gwefan, neu drwy ein cyfrif Facebook a Twitter.
Bydd un holiadur Iwcus yn ennill taleb i'w

Gwasanaethau Menter

AN PR

Nigel Owens yn cyflwyno cwrs Dyfarnu Rygbi Lefel URC
fel rhan o raglen hyfforddiant y Fenter
defnyddio yn John Lewis, felly cofiwch nodi ar
ddiwedd yr holiadur os hoffech gymryd rhan yn

y gystadleuaeth a chael cyfle i ennill £30!

Hanner Tymor Sulgwyn

Cofiwch gadw lygad ar wefan menter Caerdydd
am wybodaeth lawn am weithgareddau hanner
tymor! Byddwn yn cynnal Cynlluniau Gofal,
sesiynau Bwriwm, Miri Meithrin a llawer mwy...

Colofn G.R.

Maer Gaeal hir hwn wedi codi’r felan ar sawl un ond
diau daw’r Gwanwyn i lonni tipyn ar ¢in calonnau yn
y diwedd! Ond tra’n son am lonni ein calonnau beth
am longylarch camp pél-droedwyr cin tim yng
Nghaerdydd ar ennill dyrchafiad 1 Uwch Gynghrair
Lloegr o'r diwedd ar 6l blynyddoedd o foddi ar v lan.
Daiawn fechgyn! Bydd Caerdydd rivan yn croesawu
timau enwog fel Man U a Chelsea ac mae'r
Hwyddiant yn mynd i roi Caerdydd ar fap y byd fel
sy wedi digwydd yn hanes Abertawe sy wedi
cyflawni'r un gamp o flaen Caerdydd.

Llongytarchiadau 1 Dr Jamie Roberts ar basio'n
feddyg ond trueni ei fod yn gadael Gleision Caerdydd
am fevsvdd brasach drwy fynd 1 chwarae 1 dim
Racing Metro vn Ffrainc. Ond ys dywed y bardd
Eition Wyn “Mae'n werth troi'n alltud ambell dro/a
mynd o Gymru fach ymhell/er mwyn cael dod i
Gymru'n ol/a medru caru Cymru'n well’. Pob
Hwyddiant eto Jamie ond brysia'n 6l 1 dy ddinas
enedigol!

Mae'r dathhiadau can mlwyvddiant ers sefydlu
Pentre’r Gerddi yn Rhiwbeina wedi dechrau, ac ar
fore Gwener y 12 Ebrill gwelwvd Arglwyvdd Faer
Caerdydd yn dod i'r pentre i ddadorchuddio plac
dwyieithog ar wal hen swyddla’r Stad yn cydnabod
v garreg Blltir hon yn hanes v pentref. Daeth tipyn o
bobl ynghyd gan gynnwys Julic Morgan vr Aclod
Cynulliad Heol. a disgyblion o'r ysgol leol. a bu son
am y dathhad ar y radio a’r teledu.

Faint ohonoch tybed a wyliodd rownd derfynol

“Cor Cymru™ ar S4C ar nos Sul v 14 o Ebrill. pan
welwyd chwe chor yn ymgiprys am Dlws
Gystadleuaeth a gwobr ariannol sylweddol? Os na
wylioch wel cawsoch golled gan fod v corau 1 gyd
wedi rhoi perflformiadau campus i ni a thipyn o
syndod mewn gwirionedd odd deall mai Cor Merched
v Wiber o ardal Castell Newvdd Emlyn a ddaeth i'r
brig yn ol y tri beirniad er bod na lawer wedi meddw]
hwyrach mai un o'r ddau g6r o Gaerdydd set Cor CF1
neu Gor Aclwyd y Waun Ddyfal fyddi'n cipio'r
wobr. Ond na. a rhaid Hongyfarch y Cor newydd hwn
o Gastell Newydd Emlyn ar cu camp ond ar yr un
pryd diolch i"r ddau g6r o Gaerdydd ar berfformiadau
hynod o raenus a roddodd bleser mawr 1 lawer o'r
gwylwyr,

Trist a brawychus odd clywed am vy ffrwydriadau
erchyll ar ddiwedd y Ris Farathon yn Boston yn yr
Unol Daleithiau. Mae hi'n anodd derbyn bod na bobl
mor ddietlig o greulon a chibddall i"w cael sy'n gallu
cynllwynio i greu cymaint o lanastr i fywyd pobl
hollol ddiniwed. Erbyn i'r golofn hon ymddangos
bydd marathon Llundain wedi digwydd a’r gobaith
ydy na fydd unrhyw ddigwyddiad ysgeler wedi
amharu ar y ras hon sy'n rhoi cymaint o fwynhad i
bobl ac sy'n codi milivnau o bunnoedd i wahanol
clusennau. N6l yn 1984 rhedais 1 yn hanner marathon
Caerdydd gan orffen v ras mewn awr a thri chwarter
ac o yr orfoledd wrth gael medal am fy ngwddw fel
pawb arall a orffennodd y ras! Yna. yn 1985 rhedais
i o gwmpas Llyn Tegid yn Ris Mini Marathon yr
Urdd er mwyn codi arian 1 Fudiad Meithrin. Ond mae
fy nyddiau rhedeg wedi hen ddod 1 ben bellach a rhaid
bodloni ar wylio eraill yn cyflawni campau!

Ol-Lwybrau

Yn enedigol o ardal Treldi, derbyniais i f'addysg yn
Ysgol Gynradd Treldi ac Ysgol Gyfun Glyn Derw,

Dw i'n cofio’n dda fy mhlentyndod yn yr ardal yn
y chwe degau a’r anturiaethau a geid gyda fy ffrindiau
pennaf sef Michael a Phillip Cleaver. Bydden ni'n
cerdded i bob man - do’dd yr un ddimai goch rhwng
y tri ohonon ni ac felly o’dd yn rhaid inni gerdded.
Bydden ni'n crwydro am lilltiroedd oddi cartref ac on
ni'n gwybod am y lleoedd gorau i hela brogaod,
lyffantod, genau-goegiaid, nadroedd brithion a
nadroedd dall. On ni'n gwybod am bob math o adar
a lle 1 ganfod eu nythod.

Ar dywydd poeth cerdden ni i Bare Fictoria i
ymdrochi yn y pwll. Yn aml iawn bydden ni'n
cerdded i'r dre i ymweld Amgueddfa
Genedlaethol am ¢i bod yn rhad ac am ddim.
Unwaith, fe gerddon ni i'r Barri ac o'dd hi wedi hen
nosi cyn inni gyrraedd adre. O'dd yr heddlu yn
chwilio amdanon ni ymhob man a ninnau ond yn saith
mlwydd oed. Bois bach. ces 1 stwr gan Iy rhieni. On
ni'n sgut am afalau ac yn gwybod am bob coeden
afalau yn ein milltir sgwir ni. Dyna, dw i'n credu
oedd yr unig ddrygioni bydden ni'n ei gyflawni fel
plant, sef dwyn ffrwyth o erddi pobl.

Ym Medi 1967 dechreuais i yn Ysgol Gynradd
Treldi a gadawais yn hal 1971, Yr hybarch Gwilym
Roberts, Rhiwbeina oedd yr athro Cymraeg yno ac
alla i ddim gorbwysleisio na gorddweud ei gyfraniad
i f'addysg yr adeg honno a thros dreigl amser.
Unwaith yn y pedwar amser mae cwrdd i rhywun
sy'n mynd i ddylanwadu’n gryf ar eich bywyd ac i
mi, Gwilym yw’r dyn hwnnw. Dyma. yn ddiau o’dd
y tro cyntaf imi glywed yr iaith Gymraeg a chofiaf
imi ddwlu ar sWwn yr aith. Fe ddysgon ni gancuon fel
Mi welais jac-y-do. Lawr ar lan y mor ac Mae gen i
het dri chornel, ac yn v blaen. Dysgais i rifo a
gosodwyd sylfaen gadarn o ymadroddion bydda i'n
dal yn eu defnyddio am flynyddoedd 1 ddod.
Gorsymleiddio yw dweud mai nod Gwilym o’dd dodi
ambell ymadrodd ym mhennau’r disgyblion ond yn
hytrach. plannu hadau fydd yn dwyn ffrwyth mewn
cenhedlaeth neu ddwy ac yn gwneud yn sicr bod y
plant vn gweld gwerth yr iaith ac yn ei gwerthfawrogi
ac yn hyn o beth. fe Iwyddodd yn gampus.

Yn Ysgol Gyfun Glyn Derw bues i yn ffodus eto i
gael athrawes Gymracg benigamp sef Falmai
Griffiths, hefyd o Riwbeina. Des i yn gyntaf yn y
dosbarth ymhob arholiad Cymraeg am dair blynedd

ia'r

o'r bron er mai B- 0'dd y marce gorau imi gael erioed
am "ymdrechion.

Gadewais 1'r ysgol ym 1976 ac es 1 ati 1 fwrw
prentisiacth am bedair blynedd a dysgu’r gretft o fod
yn saer priddfeini neu “frici”.

Yn yr wyth degau cynnar ac am resymau dw i ddim
yn eu cofio ‘nawr, penderfynais i ailgydio yn yr iaith
Gymraeg. Cofiaf yn dda fynd i Ganoltan yr Urdd yn
Heol Conwy i gotrestru a gweld Gwilym yno am y
tro cyntaf ers hydoedd. O’dd peth Cymraeg “da fi ond
o'n i ddim yn rhugl o bell ffordd. Yn y fan hyn.
cewrddais i 4 Ken Kane am y tro cyntaf a Ken yn anad
neb adeiladodd ar y sylfaen a osodwyd flynyddocdd
gynt ac fe ddaethon ni yn ffrindiau mynwesol. Fan
hyn dw i'n nodi fy nyled iddo. Erbyn yr ail flwyddyn
on i'n arwain fy nosbarth Iy hun ac yn dechrau ar
gyfnod o diwtora. Ar un adeg fi o'dd tiwtor iaith yr
Amgueddfa Genedlaethol yn dysgu hyd at hanner
cant 0 bobl mewn chwe dosbarth ar gyfer tair saton.
Ces i f'enwebu gan y dysgwyr ar gyfer y tiwtor gorau
yng Nghymru, cystadleuaeth a gynhaliwyd gan Goleg
Digidol Cymru ar y pryd. Es i i fy ngwraig, Jayne. a
Gwilym i westy Dewi Sant yn y bae ar gyfer y noson
wobrwyo. Er nad enillais. cyrhaeddais i'r tri olaf.
Fe'm hysbyswyd ar y noson mai fi oedd yr unig
ddysgwr i gyrraedd yr hanner cant olaf.

Wedi deunaw mis o ddysgu’r iaith ces 1 gynnig
swydd gofalwr yn Amgueddfa Werin Cymru adw i'n
dal i weithio yna bron tri deg o flynyddoedd wedyn.
Erbyn hyn fi yw Ceidwad y Castell ar ran y gofalwyr.

Bues i'n astudio’r Gymraeg ar Gynllun y Radd
Allanol yng Ngholeg y Brifysgol Aberystwyth ac yn
awr dw i'n raddedig yn yr iaith. Hefyd. dw i'n llunio
croesair bob mis ar gyfer papur bro Tafod Eldi.

Y llynedd derbyniais i lawdriniaeth go hagr i dynnu
Iwmp mawr o ganser o fy ngwar. Ces i dri deg sesiwn
o radiotherapi dros gyfnod o chwe wythnos yn ysbyty
Felindre. On i'n sal difrifol pan ysgrifennais i'r gerdd
isod 1 ganmol yr ysbyty a’r bobl arbennig i gyd sy'n
gweithio yna.

Felindre
Felindre. hafan a lloches i feddwl helbulus
Esmwythid 1 boen ysbryd alaethus
Lamp sydd yn treiddio’r holl dywyllwch
Tachau cleifion a’u dwyn at brydferthwch
Natur ymroddedig yr holl staff a’u hewyllys ddiffuant
Diwyd eu gofal a di-feth eu moliant
Reiol yw ei bodolaeth tra bo'r afiechyd yn y byd
Ehangfryd ydyw ym mhob agwedd a phob pryd.

Colin Murphy






